
Abstract: Within the scope of this research work, current conditions of child abuse within family is studied and its factors are analyzed by statistical analysis methods. According to the theories of family structure, a child or children get involved with the triangles. Most children involved with a relationship triangle take responsibilities of a parent balancer or put in a role of an innocent scapegoat. For most families, children interact with the triangles as one of the two roles mentioned above and our research result shows that sometimes the role of a child changes between those two roles such as a parent balancer or an innocent scapegoat.
	Оршил
Өнөө  үед гудамжны, асрамжийн газрын, гэмт хэрэгт холбогдсон, хүнд хэлбэрийн хөдөлмөр эрхэлдэг, хүчирхийлэл, дарамт, бэлгийн мөлжлөг, хүчирхийлэлд өртсөн гэх мэт тодотголтой хүүхдийн асуудал бодитой оршин байна.  Нийгэм, нийгмийн үйлчилгээний байгууллага, нийгмийн ажилтнуудын зүгээс хүүхдийн асуудлыг шийдвэрлэхэд чиглэсэн бодлого, төсөл, хөтөлбөрийг боловсруулан хэрэгжүүлсээр байгаа боловч төдийлөн үр дүнгээ өгөхгүй байна. Иймд гэр бүлийн орчинд үйлдэгдэж буй хүүхдийн хүчирхийллийн уг шалтгааныг нээн илрүүлэх шаардлага тулгарч байна. 
Дэлхийн хэмжээнд жил бүр 133-275 сая хүүхэд, эмэгтэйчүүд гэр бүлийн хүчирхийллийн гэрч, хохирогч болж байна. Цагдаагийн яаралтай дуудлагын үйлчилгээгээр 1 хоногт ирэх дуудлагын 70-80 хувь нь гэр бүлийн хүчирхийллийн дуудлага байх бөгөөд эмэгтэйчүүд хүүхдүүдийн хамт хүчирхийлэлд өртсөн байдаг байна. Гэр бүлийн хүчирхийллийн хууль батлагдаад 9 жил хэрэгжиж байгаа ч хэрэгжүүлэх шатанд хүндрэл бэрхшээлүүд ихээхэн тохиолдож байна[footnoteRef:1].  Гэр орондоо болж байгаа хүчирхийллийг эцэг эх нь хоорондоо, эсвэл ээж, түүний хамтран амьдрагч хоёрын хоорондын зодоон цохионоор дамжуулан байнга харах нь хүүхдийн сайн сайхан байдал, хувь хүний хөгжил, хүүхэд байхдаа болон насанд хүрсэн үедээ нийгмийн харилцаанд ороход сөргөөр нөлөөлдөг.  [1:   ЦЕГ-ийн статистик мэдээ. 2015 он ] 


Гэр бүлийн хүчирхийлэл нийгмийн цогц асуудал болж байна.Үүнд: 
· Хүний эрхийн зөрчлийн асуудал
· Эрүүл мэндийн асуудал 
· Олон улсын түвшний 
· Хувь хүний ёс суртахууны асуудал
· Хүүхдийн хүмүүжлийн асуудлуудыг давхар агуулж байна. 

Нэг. Гэр бүлийн орчин дахь хүүхдийн хүчирхийллийн шалтгааныг онолын түвшинд тайлбарлах нь 
 1.Нийгмийн бүтэц үүргийн онол-Гэр бүлийн бүтцийн онол Минучин[footnoteRef:2] [2:  Nichols, M.P., & Schwartz, R.C. (1995). Family Therapy: Concepts and Methods (Third Edition). Boston: Allyn and Bacon. Chapter 5. Structural Family Therapy, pp 209-242.
] 

Организм гэдэг ухагдахууныг ашиглан зохион байгуулалттай систем гэсэн ойлголтыг тодорхойлж болох юм гэж Рапопорт (Rapoport, 1968) үзсэн байдаг. Гишүүд нь өөрсдийнхөө үүргийг яаж зохион байгуулж байгаа, эрх мэдэл хэрхэн хуваарилагдаж байгаа, нэгнээсээ салан тусгаарлах ба  нэгдэх хэлхээ холбоо нь яаж шийдэгдэж байгаа, хайр харамслаа ямар замаар илэрхийлж байна вэ гэдэг нь гэр бүл бүр дээр  өөрийн онцлогтойгоор харилцан үйлдлийн байдлаар харагддаг. Гэр бүлийн системүүдийн харилцан үйлдлийн шинж төлөв гэр бүлийн бүтэц ба үйл явц гэсэн хоёр ухагдахуунаар тодорхойлогддог. Гэр бүлийн бүтцийг дэд систем (subsystem), хил зааг (boundaries), гурвалжин холбоос (triangles) гэсэн ойлголтуудтай холбон тайлбарлана. 
Миллер (1969) бүтцийг “энэ нь тодорхой цаг хугацаанд гэр бүлийн дэд систем болон бүрэлдэхүүн хэсгүүд гурван хэмжээст орон зайд зохион байгуулагдах явдал” гэж тодорхойлжээ. Гэр бүлийн системийн бүтцийг эхнэр нөхрийн; эцэг эх – хүүхдийн буюу эцэг эхийн; эгч дүүсийн гэсэн 3 үндсэн дэд систем болгон хуваадаг. Эдгээр дэд системүүд нь хүлээх ёстой үүрэг, үйл ажиллагаанд нь суурилан гэр бүлийн гишүүдийн дунд тогтсон харилцан үйлдлийн хэв шинжийг харуулдаг. 

Эхнэр нөхрийн дэд систем нь гэрлэлт, хамтын амьдралаар холбогдсон эхнэр нөхөр хоёроос тогтоно. Гэр бүлийн амьдралын эхний үе шатуудад энэ систем нь голлох үүрэгтэй бөгөөд цаашдаа ч гэсэн энэ үүргээ хадгалсаар байдаг. Цөм гэр бүл бүрэлдэх нь гэрлэлтийн харилцаагаар эхлэнэ. Хоёр хүн шинэ холбоо үүсгэснээр өөр өөрсдийн гэр бүлийн удам дамжсан туршлагаа нэгтгэж гэр бүлийг өөрийн гэсэн онцлогтой болгодог (зураг 1 үзнэ үү). 


Эхнэр нөхрийн дэд системийн бүрдэл 

Зураг 1








Эхнэр нөхрийн бие биендээ болон төрсөн гэр бүлдээ татагдах, үнэнч байх байдал нь тэдний бие биенээсээ хүсэн хүлээж буй зүйл нь боломжтой эсэх, үүргээ яаж тодорхойлж байгаа, сэтгэл зүйн холбоо нь ямар түвшинд байгаагаас хамаарна (Boszormenyi-Nagy & Spark, 1973). 

Эхнэр нөхрийн бие биендээ болон төрсөн гэр бүлдээ татагдах, үнэнч байх байдал
График1.


Хэрэв эхнэр нөхрийн хоёуланд нь төрж өссөн гэрээ орхин явахад хэцүү байсан (салан тусгаарлалт) ба аль аль нь төрсөн гэр орныхонтойгоо хэт бүлсэг харьцаатай бол ханилсан хосуудын хувьд нэгэнтэйгээ сэтгэлийн холбоо тогтоох болон бат бөх гэр бүлийн систем бүрдүүлэх чадвар нь муу байна. Үүний нэгэн адил эхнэр нөхрийн нэг нь төрсөн гэр орныхноосоо харилцааны хувьд бие дааж тусгаарласан байхад нөгөө нь тэгээгүй бол гэр бүлийн харилцаанд нь тэнцвэргүй байдал үүсэж тэдний харилцаандаа үнэнч байх, дотносох асуудлуудтай холбоотой зөрчил үүсдэг. 

Манай улсын уламжлал, зан заншил, соёлын өвөрмөц онцлог байдлаас үүдэн төрсөн гэр бүлтэйгээ хэт бүлсэг байх өөрөөр хэлбэл хот айл, өргөжсөн гэр бүлийн хэлбэр давамгайлж байдаг байна. Энэ нь эхнэр нөхрийн системийн бүрэлдэх үйл явцыг сулруулж цаашид гэр бүлийн бүтцэд ч нөлөөлдөг гэж дүгнэхэд хүргэж байна. Хэрэв эхнэр нөхрийн систем доголдолтой бол системийн тэнцвэржилтийг хангахын тулд эхнэр нөхөр бүтцийн бусад хэсгүүдтэй гурвалсан холбоо үүсгэж сул талаа засахыг боддог. Жишээ нь: Анх удаа гэрлэж буй залуу хосууд сэтгэлийн холбоо, дотно найрсаг харилцаа үүсгэхэд төрсөн гэр орноосоо тусгаарлаж чадахгүй тэдэндээ татагдсаар байдаг нь саад болдог... Эхнэр нь хүүхэдтэй болбол дотно хүнтэй болно гэж үзэж жирэмслэхээс сэргийлэхээс нууцхан татгалзах нь гэрлэлтийн эхний үед тохиолддог. Мөн хосууд хүүхэдтэй болбол тэнцвэргүй байдлыг арилгана гэж хоёулаа бодох нь ч бий. Эдгээр нь гэр бүлд доголдол өөрчлөлт илрэх тохиолдлууд бөгөөд гэхдээ эдгээр доголдлын шинж тэмдэг эхнэр нөхөрийн дэд системд илрэхгүй байж байгаад дараа нь хүүхэдтэй болсон хойно нь эцэг эх- хүүхдийн дэд системд илрэх явдал байдаг. Цөм гэр бүл харилцааныхаа асуудлыг шийдэж чадаагүй тохиолдолд хүүхдийнхээ хэрэгцээг хангах нь юу л бол….

Эцэг эх- хүүхэд ба эцэг эхийн дэд систем нь анхны хүүхэд бий болсны дараа үүсдэг. Зураг 2-д харуулснаар төрсөн гэр орныхонтойгоо хэт ойр дотно байдаг байдал нь эцгийн үүргээ биелүүлэхэд саад болж эхнэрээсээ буюу эхнэр нөхрийн дэд системээс хөндийрөх шалтгаан болж байгааг харуулав. Харин энэ нь хол хөндий нөхрөөсөө болон төрсөн гэр орноосоо авч чаддаггүй сэтгэлийн хэлхээ холбоог хүүтэйгээ тогтоосон байна. Ингэснээрээ эх хүүгийнхээ зөрүүд ааш, нялхамсаг байдлыг өөгшүүлэн эрхлүүлэх болжээ. 

Эхнэр нөхрийн болон төрсөн гэр бүлийн харилцааны тэнцвэргүй байдал 

Зураг 2



Төрсөн гэр                                                                      		Төрсөн гэр бүлээсээ
бүлтэйгээ их                                                                        		тусгаар харилцаатай  
харилцаатай


                                                   	Хөндий харилцаа                                                                       










Нягт холбоо харилцаа. Гэр бүлтэй ажилладаг нийгмийн ажилтнуудын ажилладаг доголдолтой, өөрчлөлттэй ихэнх гэр бүлийн хамгийн гол зөрчил болон шинж тэмдэг нь эцэг эх - хүүхдийн дэд системд байгаагаар тайлбарлаж болно. Эхнэр нөхрийн харилцаандаа хүүхдээ татан оруулах, хосуудын  хань ижлээ сонгосон хүлээлт шалгуур нь ялгаатай байх явдал нь төрсөн гэрээсээ харилцаагаа тусгаарлаж бие дааж чадахгүй байх, хосууд айдас түгшүүртэй байх, хийсвэрлэн мөрөөдөх асуудлууд бий болгоход хүргэдэг. Хүүхэдтэй холбоотой асуудал гэр бүлд гарч ирэх нь эхнэр нөхрийн аль алины хувьд ялангуяа залуу хосуудад тэдний бие даасан эсвэл бусдаас хамааралтай болж төлөвшихөд шууд нөлөөлөх бөгөөд ингэснээр өөрсдийнхөө эцэг эх байх үүргээ хамтран биелүүлэх эсвэл өөрсдийн төрсөн гэр бүлээс дэмжлэг авах хандлага төлөвшихөд нөлөөлнө... Иймээс хүүхэд гэр бүлийн системд шинээр орж ирэхэд харилцан үйлдлийн тэнцвэрт байдал алдагдаж болох бөгөөд системийн тэнцвэртэй байдлыг сэргээхэд хүүхэд гэр бүлийн стрессийг дамжуулагч болдог. Иймэрхүү амьдралтай олон гэр бүлүүд энэ байдлаас үүдэн гарсан хүүхдийнхээ хэрэгцээ, асуудлыг шийдэхэд гэр бүлийн амьдралаа зориулдаг. “Хүүхэд төвтэй” ийм гэр бүлүүдэд “эцэг эх -хүүхэд” дэд систем нь стрессийг зохицуулах болон эхнэр нөхрийн дэд системд байгаа дутагдлыг өнгөлөн далдлахад хэрэгтэй байдаг. 

Гэр бүлийн засалч Минучин гэр бүл ялангуяа гэрлэлт мэтийн хоёрлосон холбоо стресстэй байхад системийн залгамж чанарыг хангаж тэнцвэржүүлэх зорилгоор гурав дахь гишүүнийг оруулсан гурвалжилсан харилцаа үүсдэг. Цөм гэр бүлд бол хүүхэд юмуу хүүхдүүд энэ гурвалжинд татагдан ордог.  Харилцааны гурвалжин холбоост оролцож байгаа хүүхдүүд ихэнх нь тэнцвэржүүлэгч-эцэг эхийн үүрэг гүйцэтгэх юмуу буруугүй буруутны үүрэг хүлээдэг. Олонхи гэр бүлд хүүхдүүд энэ хоёр үүргийн аль нэгээр гурвалжинд оролцдог ба заримдаа тэдний үүрэг солигдох нь бий[footnoteRef:3].  [3:  Нийгмийн ажлын олон улсын зуны сургалтын гарын авлага. Соросын сан. 2005] 

Гэр бүлийн гурвалжин холбоос ба хүүхэд хүчирхийлэлд өртөх нь
Хүснэгт 2
	
	Эцэг эхийн үүрэг гүйцэтгэгч
	Буруутан болох

	Тодорхойлолт 
	Гэр бүлийн эмзэг байдал хичнээн их байх тусам системийн тэнцвэржүүлэх хэрэгцээ их байх бөгөөд гэр бүлийн сэтгэл санааны амьдралд гол үүрэгтэй оролцох хүүхдийн үүрэг нэмэгдэх үйл явц юм.

	Эцэг эхийн үүрэг давхар хүлээхтэй нэгэн адилаар гэр бүлийн нэг гишүүн нь гэр бүлийн ерөнхий системийг тэнцвэржүүлэх, стрессийг зохицуулахын тулд аль нэг дэд системтэй гурвалжин холбоост харилцаагаар холбогдох явдал юм.

	Шинж төлөв
	тодорхой хэмжээний статус эзлэх
Гэр бүлийн эмзэг байдал хичнээн их байх тусам системийн тэнцвэржүүлэх хэрэгцээ их байх
хэт бага наснаасаа үүрэх
Тоглоом наадам, үе тэнгийхнээс хөндийрдөг.
Тэд том болсон хойноо харилцааны зөрчлийг хянах, зохицуулах чадваргүй болох

	эцэг эхийнхээ хоорондын зөрчлийн буруутан болсон хүүхдийг энэ гэр бүлийн дэд системээс гадагшлуулж шахдаг.
хүүхэд муу суралцах, 
дэггүй авир гаргах, 
бэлгийн буруу сонирхолд автах
гэмт хэрэгт холбогдох
 




Эцэг эхийн үүрэг гүйцэтгэгч 				Буруутан болох 		Зураг 3[image: ]

Буруутан болгохын сонгодог тодорхойлолтыг Вогел, Белл (1960) нар гаргасан бөгөөд энэ нь “Эцэг эхийн хоорондын зөрчлийн илэрхийлэл болсон харилцааны хэлбэр ба гэр бүл эв нэгдэлд хүрэхийн тулд аль нэг гишүүнээ буруутгах замаар асуудлаа шийдэх явдал” гээд асуудалтай хүүхэд бий болоход энэ нь нөлөөлдөг” гэжээ. Үүнтэй төсөөтэйгөөр Акерман (1984) 3 хүний хоорондох харьцааг тодорхойлохдоо хохироогч, хохирогч, аврагч гэж томьёолон нэрлэсэн. Хохирогч нь гэр бүлийг нэгтгэхийн тулд буруутан болох хэрэгтэй болдог. Энэ нь гэр бүлийн хэвийн байдлыг эвддэг. 
Буруутан хүүхдүүд ихэнхдээ нийгмийн ажлын үйлчлүүлэгчээр ирдэг бөгөөд гэр бүлд тулгарсан асуудлын гол буруутан хэмээгддэг. Эцэг эх нь өөрсдөөсөө асуудлыг аятайхан холдуулж хүүхдийнхээ болохгүй бүтэхгүй зүйлийг нуршин ярих дуртай байдаг. Эцэг эхчүүд тэдний хоорондын харилцаа хэвийн тайван боломжийн гэцгээдэг. Эцэг эхчүүд өөрсдийнх нь харилцааны тухай нарийн ширийн зүйлийг мэдэх гэсэн аливаа оролдлогыг хүлээж авахгүй байх нь элбэг. 

Хүүхэд эцэг эхийн үүрэг гүйцэтгэх ба буруутан болох нь  гэр бүлийн гишүүд нэг нэгнийхээ хэрэгцээг хангаж чадахгүй хүчирхийлэл үйлдэхэд хүргэж байна. Үүнээс үүдэн сэтгэлийн сэв нь хожим ужиг хэрүүл маргааны шалтгаан болдог. Ялангуяа эцэг эхчүүд хүүхдээ хайрлах, энхрийлэх, хэрэгцээнд нь тохирсон харилцааг бий болгохгүй байснаас хүүхдүүд үгэнд орохгүй, зөрүүд аймхай, өөртөө итгэлгүй, өөрийгөө үл тоох,  өөрийн асуудлыг бусадтай хэлэлцэхгүй өөртөө хадгалдаг болж өсдөг.
2. Экосистемийн онол. 
Экологийн хандлага. Энэхүү хандлага нь хүний хөгжил, харилцаа амьдралынх нь чанарт нь орчин нь хэрхэн нөлөөлж байгаад анхаарал хандуулдаг.[footnoteRef:4] Экологийн хандлага нь олон нийтийн  марко тогтолцоотой тэмцэл, ялгарал, нэгдэл гэх ойлголтуудаар холбогддог. [4:  Олон нийттэй ажиллах нийгмийн  ажил. Каритас Чех-ОУБ.  2013.  20ху] 

1. Тэмцэл   хүмүүсийн арилжааны, оршин суух, үйлдвэрлэлийн зэрэг янз бүрийн зорилгоор оршин амьдрах газар, орон байрныхаа төлөө хэрхэн тэмцэлдэж байгааг авч үздэг.
2. Ялгарал: олон бүлгүүдийн хуулийн хэм хэмжээ, хувь хүний сонголт болон нийгмийн даралт шахалтаас болж хоорондоо ижилхэн хэв шинж бүхий байдлаараа нэгдэн, ялгарах, тусгаарлагдаж байдаг.
3. Нэгдэл  харин нөгөө талаараа энэ нь нэгдлийг бий болгодог. 

Системийн хандлага. Нийгмийн систем нь түүнийг бүрэлдүүлэгч дэд тогтолцоонуудаас бүрддгийг сануулж, тиймээс нэг дэд тогтолцоонд үүссэн асуудал бэрхшээл хэрхэн макро системд нөлөөлж байгааг эсвэл эсрэгээрээ дэд системүүдэд нөлөөлж болохыг олж харна[footnoteRef:5]. Нийгмийн системийн хандлагын давуу тал нь нийгмийн ажлын үйлчилгээний үнэлгээ дэд системүүдын дотоод холбоонд суурилдагт оршино. [5:  Олон нийттэй ажиллах нийгмийн  ажил. Каритас Чех-ОУБ.  2013.   21-22ху] 


Дээрх 2 хандлагын нэгтгэсэн байдлаар экосистемийн  онол гэж боловсруулан практик хэрэглээг хангаад байна[footnoteRef:6].  [6:  Bronfenbrenner, U. (1979). The Ecology of Human Development: Experiments by Nature and Design. Cambridge, MA: Harvard University Press. (ISBN 0-674-22457-4)] 




Хүний зан үйл ба хүрээнлэн буй орчны нөлөөлөл
Зураг 4

Экосистемийн онол нь хүний зан үйл, хүчирхийлэл, харилцаа холбоонд орчны нөлөөг тайлбарлаж практик хэрэглээ болохынхоо хувьд дараах онолуудыг боловсруулж байна[footnoteRef:7]. Үүнд:  [7:  Kail, R. V., & Cavanaugh, J. C. (2010). The Study of Human Development. Human Development: A Life-span View (5th ed.). Belmont, CA: Wadsworth Cengage Learning.] 

	1. Нийгмийн сүлжээ ба нийгмийн дэмжлэгийн онол, практик хэрэглээ

	2. Танин мэдэхүйн онол-практик хэрэглээ

	3. Шинэ мэдлэг, ойлголт тархах онол ба практик хэрэглээ

	4. Хөгжлийн онол ба мэдээллийн үүрэг

	5. Шинэчлэлийн онол: үзэл баримтлал, туршлага

	6. Хэрэгцээний онол: үзэл баримтлал, туршлага

	7. Хамаарлын онол: үзэл баримтлал, туршлага

	8. Оролцооны онол үзэл баримтлал, туршлага



Гэр бүлийн орчинд үйлдэгдэж буй хүүхдийн хүчирхийллийн шалтгаан нь нийгмийн уламжлалт тогтсон хандлага, эцэг эхийн эрхийн боловсролын түвшин, гэр бүлийн хүчирхийллийн хуулийн хэрэгжлтийг хангах механзм байхгүй байгаатай холбон тайлбарлаж болно. 

1. Гэр бүлийн амьдралын мөчлөгийн онол 
Социологич Эвэлин Дувалл, Рубин Хилл 1940 оноос гэр бүлийг хөгжлийнх нь хувьд үе шат болгон хувааж ямар хэрэгцээ тулгардгийг гаргасан. Гэр бүлийн сэтгэл зүйчид Бетти Картер, Моника МкГодрик нар олон үеийнхний бүтэц тогтолцоог гарган үүнийгээ гэр бүлийн салалт, гэрлэлтийн үе шат, соёлын өөр өөр хэв маягаар баяжуулсан. Ямар нэг гэр бүлийн амьдралын мөчлөгийн тогтсон стандарт гэж байдаггүй. Гэр бүл олон хэлбэртэй байдаг - өрх толгойлсон эх, ижил хүйстний гэр бүл, хойд эцэг эхтэй гэр бүл гэх мэт байдаг төдийгүй өөр шашин соёл, угсаатны бүлгүүд өөр өөр гэр бүлийн амьдралын мөчлөгийн шатуудад янз бүрийн хэм хэмжээтэй байдаг. Гэр бүлүүд өөрчлөлт хийхээс айх, өөрчлөлт хийх чадвар дутсаны улмаас шилжилтийн үед гэр бүл бэрхшээлтэй байдалд ордог. Гэр бүл орчны болон хөгжлийн бэрхшээлтэй учирснаас өөрчлөгдсөн нөхцөлд бүтцээ тохирууолж чаддаггүй. Энэ нь гэр бүл шинэ байдалдаа дасан зохицоогүйгээс бүтэлгүйтэхэд хүргэдэг.[footnoteRef:8] [8:  Nichols, M.P. (2001). The Essentials of Family Therapy. Boston: Allyn and Bacon. Chapter 4. The Fundamental Concepts of Family Therapy, pp 54-75.
] 


Гэр бүлийн харилцаа нь тодорхой мөчлөг үеүдийг туулах бөгөөд амьдралын мөчлөг бүрт хүндрэл, өөрчлөлтүүд илэрч байдаг. Энэхүү хүндрэл, өөрчлөлтийг даван туул чадаагүй тохиолдолд гэр бүлийн орчинд хүүхдийн эсрэг хүчирхийлэл үйлдэгдэх магадлалтайг тайлбарлаж байна. 

Гэр бүлийн амьдралын мөчлөгийн үе шатууд

Хүснэгт 3
	Гэр бүлийн амьдралын мөчлөгийн үе шат
	Шилжилтийн сэтгэлийн хөдлөл ба хүндрэлүүд 

	Гэр бүлийн статусын хөгжлийн үе шатаар явагдах өөрчлөлтүүд

	Гэрээ орхиж явах: Насанд хүрсэн ганц бие залуу хүн


Гэр бүл болох: Шинэ хос



Бага насны хүүхэдтэй гэр бүл






Өсвөр насны хүүхэдтэй гэр бүл





Хүүхэд тусдаа гарах, гэр бүлийн амьдрал цааш үргэлжлэх 






Хижээл насны гэр бүл

	Өөрийнхөө сэтгэл санааны болон санхүүгийн хариуцлагыг хүлээх


Шинэ системд шилжихтэй холбоотой үүрэг хариуцлага хүлээх


Гэр бүлийн системд шинэ гишүүнийг хүлээж авах






Хүүхдүүдийн бие даасан байдал болон эмээ, өвөөгийн эмзэг байдлыг хүлээн зөвшөөрч гэр бүлийн хил хязгаарын уян хатан байдлыг ихэсгэх

Гэр бүлийн системд гарах шинэ гишүүн нэвтрэх болон хасагдах нэлээд өөрчлөлтийг хүлээн зөвшөөрөх






Өөрчлөгдөж буй үүргийг хүлээн зөвшөөрөх 
	А.  Өөрийн төрсөн гэр бүлээсээ ялгарах
Б.   Үе тангийнхэнтэйгээ дотно харьцаатай байх
В. Ажил болох санхүүгийн бие даасан байдалтай болох

А.  Гэр бүлийн систем бүрдэх
Б.  Гэр бүлийн хүнийгээ оролцуулсан найз нөхөд, төрсөн гэр бүлүүдтэй харьцаж шинэ харилцааг бий болгох

А.  Гэр бүлийн системдээ хүүхдийн орон зай бий  болгох
Б.  Хүүхэд өсгөх, санхүүгийн болон өрх гэрийн үүргийг хамтран хийх
В. Төрсөн гэр бүлийнхэнтэйгээ харилцах харилцаагаа эцэг эх байх, эмээ өвөө байх үүргээр өргөтгөн шинэчлэх 

А. Хүүхэд-эцэг эх гэсэн харьцаагаа өсвөр үеийнхэнд системд нэвтрэх болон гарах эрхтэй байхаар шинэчлэх
Б.  Амьдралын дундаж үеийн гэр бүлийн амьдрал болон ажил байр суурьтаа анхаарах
В.   Ахмад үеээ асрах

А. Эхнэр нөхрийн дэд системийг хоёрлосон холбоо (dyad) байдлаар дахин бүрдэх
Б.  Том болсон хүүхэд эцэг эхийн хооронд насанд хүрэгч-насанд хүрэгчдийн хоорондын харьцаа үүсэх
В.  Харьцаандаа худ ураг болон ач зээнүүдийг оролцуулах
Г.  Эцэг эх (эмээ-өвөө)-гийн чадвар алдах, нас барах зэрэг асуудлуудыг шийдвэрлэх

А.  Гэр бүлийн болон хувь хүнийхээ хувьд бие махбодийн доройтол тулгарч буй нөхцөл дэх өөрийн нийгмийн шинэ үүрэг оролцоог хайх- 
Б.   Дундаж насныхны оролцоог илүү дэмжих
В.  Хөгшин настай хүмүүсийн ухаан, туршлагад  зориулан тэднийг дэмжих гэр бүлийн систем бүрдүүлэх 
Г. Гэр бүлийн хүн, ах дүү, бусад хамаатнууд мөнх бус гэдэгтэй эвлэрэх, үүнд бэлдэх







Хоёр. Нэг. Гэр бүлийн орчин дахь хүүхдийн хүчирхийллийн өнөөгийн байдал, шалтгааныг судлан тодорхойлох нь 

Энэхүү судалгааг Хан-уул дүүргийн Нийгмийн халамж үйлчилгээний хэлтэс, ШУТИС-ийн Нийгмийн ажлын профессор баг, Төв аймгийн Эрдэнэ сумын засаг даргын тамгын газартай хамтран гэр бүлийн хүчирхийллийн талаарх олон нийтийн ойлголт, мэдлэгийн өнөөгийн байдлыг судлан тодорхойлох зорилгоор явуулсан. 

	Уг судалгааныд Хан-Уул дүүргийн 14 хорооны 280 иргэд, Төв аймгийн Эрдэнэ сумын 100 иргэд судалгаанд хамрагдсан. Тэдгээрийн 36,4 хувь нь бүрэн дунд, 51,4 хувь нь дээд, 7,9 хувь нь тусгай дунд, 4,3 хувь нь бүрэн бус дунд боловсролтой төдийгүй 97,1 хувь нь 250,000-500,000 төгрөгний, 2,9 хувь нь 250,000 хүртэлх төгрөгний сарын дундаж орлоготой байна.  

Судалгаанд оролцогсдын  95,0 хувь нь манай нийгэмд гэр бүлийн хүчирхийлэл байна гэж үзсэн. Гэр бүлийн хүчирхийлэлд хэн илүү өртөж байна вэ? гэсэн асуултын хариултыг давхардсан тоогоор нь эрэмбэлэхэд хүүхэд (57,6-63,0 хувь), эмэгтэйчүүд (23,0-26,6 хувь) зонхилон өртдөг байна.

Гэр бүлийн хүчирхийллийн хохирогч
График 2


Судалгаанд хамрагдсан иргэдийн  2 хүн тутмын 1 нь гэр бүлийн хүчирхийлэл их үйлдэгдэж байна гэж дүгнэж болно.

Гэр бүлийн хүчирхийллийн хэлбэрүүдээс 
· Заналхийлэх, гутаан доромжлох, ямар нэг зүйл хийхийг хориглох (65,0 хувь)
· Бие эрхтэнд гэмтэл учруулах (64.3 хувь)
· Гэрээс хөөх (45.7 хувь)
· Алгадах түлхэх (41.4 хувь)
· Санхүүгийн хувьд хараат байдалд оруулах (40,7 хувь) зэрэг  зонхилж байна.
Гэр бүлийн хүчирхийлэлтэй харилцаанд хөндлөнгөөс оролцохгүй гэж судалгаанд оролцогсдын дийлэнх хариулсан бөгөөд шалтгаанаа эр эмийн хооронд илжиг бүү жороол, олгой хагарсан ч тогоон дотроо гэж уламжлалт хандлагын үүднээс тайлбарлаж байна

Гэр бүлийн хүчирхийллийн гэрч болоод харилцааг зохицуулахад оролцох болбол цагдаа дуудах, эвлэрүүлэхийг оролдох ньдээр гэсэн хариултыг түлхүү сонгосон байна Гэр бүлийн хүчирхийлэл нь гэр бүл салалт, эрүүл мэндээр хохирох, хүүхдүүд өнчрөх, хүүхдийн хараа хяналт сулрах, гудамжинд гарах зэрэг нийгмийн үзэгдлүүдийн шалтгаан болдог байна. 

Гэр бүлийн хүчирхийлэл нь дараах шалтгааны улмаас үүсч байгаа гэж судалгаанд хамрагдагсад үзжээ. Үүнд:
1. Нийгмийн ядуурал, 					-53,2			
2. ажилгүйдэл, 						31,4
3. архидалт 						-34,3
4. Оюуны болон ухамсрын ядуурал 			-12,1
5. Уламжлалт сэтгэлгээ 				-1,1	
6. Нийгэмд эзлэх байрь суурийн ялгаатай байдал	- 8,2
7. Боловсролын байдал 				-16,8
8. Стресст байдал					-8,6
9. өөрийн гэсэн орон гэргүй				-12,1
10. Зан үйлээ хянаж чадахгүйгээс			-9,3	зэрэг багтана.

Гэр бүлийн орчинд хүүхдийн эсрэг хүчирхийлэлд үйлдэгдэж буй шалтгаанд статистик шинжилгээ хийсэн бөгөөд корреляцийн хамаарлыг тооцохдоо Сперманы коффициентийг /-1<1/сонгосон. 
Сперманы коффициентийн утга нь   0,02-0,03-Сул, 0,04-0,05-Дунд, 0,06-0,07-Хүчтэй, 0,08-1,0-Маш их хүчтэй гэсэн илэрхийлэлтэй[footnoteRef:9].  [9:  Edgell, S.E., and S.M. Noon. 1984. Effect of violation of normality on the t–test of the correlation coefficient. Psychological Bulletin 95: 576-583.] 


Гэр бүлийн орчинд хүүхдийн эсрэг үйлдэгдэж буй хүчирхийлэлд нөлөөлж буй 
хүчин зүйлд хийсэн шинжилгээ
Зураг 5
Гэр бүлийн хүчирхийлэл нөлөөлж буй нийгмийн асуудлуудад корреляцийн шинжилгээ хийхэд 


Гэр бүлийн орчинд хүүхдийн эсрэг үйлдэгдэж буй хүчирхийлэлд уламжлалт сэтгэлгээ, ажилгүйдэл шууд бус хүчтэй нөлөөлж байна. Харин оюун санаа, ухамсрын доройтол, архидалт, эцэг эх хоёрын нийгэмд эзэлж буй байр суурийн зөрөө, эцэг эхийн зан байдал, хүмүүжил зэрэг шууд, хүчтэй нөлөөж байгааг судлан тодорхойлж байна. 

Гэр бүлийн хүчирхийллийн шалтгааныг бууруулахад чиглэсэн үйл ажиллагаанд анхаарлаа хандуулах шаардлагатай байгаа тул дараах зөвлөмжийг боловсруулсан болно. 

Цаашид авч хэрэгжүүлэх арга зам
Хүснэгт 4 
	Олон нийтийн түвшинд
	Төрийн байгууллага
	Төрийн бус байгууллага
	Төрийн бодлогын түвшинд

	Мэдээлэл сурталчилгаа хийх
	Өрхийн судалгааг сайн хийж, Хяналтаа чангатгах
	Ойлголт хандлага өгөх сургалт, зөвлөгөөг нэмэгдүүлэх
	Хуулийн хэрэгжилтийг хангах, хуулиа чангатгаж шинэчлэх

	Иргэдийн бүлэг, хөршийн холбоог бий болгох
	Төсөв батлах
	Хамтын ажиллагаагаа өргөжүүлэх
	Хүчирхийллийн шалтгаан болж буй ажилгүйдэл, архидалт ядуурлыг бууруулах

	Өртөх магадлалтай хүмүүс мэдээлэл, зөвлөгөө өгөх
	Сургалт, мэдээлэл хийдэг байх
	Олон нийтийг идэвхжүүлэх, зохион байгуулах
	УБС-ийн хөтөлбөрт сургалтуудыг оруулах

	Хохирогч нарт тусладаг сэтгэлгээг бий болгох
	Хамгаалах байр бий болгох
	Сурталчилгааг нэмэгдүүлэх
	Гэр бүлийн зөвлөгөө гөдөг төвүүдийг нэмэгдүүлж иргэдэд ойртуулах

	Гэр бүлийн боловсролыг нэмэгдүүлэх
	Ажилгүйдэл, архидалтыг багасгах
	
	Чөлөөт цагаа өнгөрөөх төвүүдийг нэмэгдүүлэх





Дүгнэлт
1.Судалгаанд оролцогсдын  2 хүн тутмын 1 нь гэр бүлийн хүчирхийлэл их үйлдэгдэж байна гэж дүгнэж байна. Судалгаанд хамрагдагсдын санал бодлоор 3 хүүхэд тутмын 2 нь, 4 эмэгтэй тутмын нэг нь гэр бүлийн хүчирхийллийн хохирогч болж байна.
3.Гэр бүлийн орчинд хүүхдийн эсрэг үйлдэгдэж буй хүчирхийлэлд  уламжлалт сэтгэлгээ, ажилгүйдэл шууд бус хүчтэй нөлөөлж байна. Харин оюун санаа, ухамсрын доройтол, архидалт, эцэг эх хоёрын нийгэмд эзэлж буй байр суурийн зөрөө, эцэг эхийн зан байдал, хүмүүжил зэрэг шууд, хүчтэй нөлөөж байгааг судлан тодорхойлж байна. 
4. Онолын тайлбарлалын хувьд таамаглал батлагдсан. Үүнд:
Нийгмийн бүтцийн онолын хувьд гэр бүлийн цөм системийн хувьд уламжлалт сэтгэлгээ, жендер дүр үүрэг, эрхэмнэлийн ялгаатай байдлаас үүдсэн стресс хүндрэлээ даван туулаагүйгээс хүүхдийн эрх ба хүмүүжлийн асуудал орхигдож эцэг эхийн үүрэг гүйцэтгүүлэх, буруутгах зэргээр хүчирхийллийн золиос болгож байна.
Экосистемийн онолоор микро, мезо, эко, макро орчинд нь хүүхдийн эсрэг хүчирхийллийг санаандгүй дэмжсэн уламжлалт хандлага, соёл байна. Тухайлбал 
таван салаа боовны амт, ходоод цатгалан, мөр бүтэн өсгөх,  хөдөлмөрөөр хүмүүжүүлэх
Гэр бүлийн амьдралын мөчлөгийн онолоор амьдралын эхний мөчлөгийн үед тулгарч буй бэрхшээл хүндрэлүүдийг шийдвэрлэхгүй, тэвчин явах нь асуудлын гинжин хэлхээ тойрог үүсэхэд нөлөөлж байна. 
Гэр бүлийн хүчирхийллийн илэрч буй төлөв байдалд л анхаарахаас илүү шалтгааныг бууруулахад чиглэсэн арга хэмжээ авах шаардлагатай байна.

Зөвлөмж
1. Өсвөр үеийнхэн, залуучууд амьдрах ухааны сургалтад хамрагддаг байх боломжийг бүхий л түвшинд нэмэгдүүлэх
· Эрхийн боловсрол
· Гэр бүлийн боловсрол
· Бэлгийн боловсрол
· Сэтгэл зүйн боловсрол
2. Залуу хосуудад чиглэсэн мэдээлэл, зөвлөгөө, үйлчилгээ үзүүлэх механизмыг бий болго

